
Oqaluuserisassanut nassuiaat                

(Inatsisartut Siulittaasuat)  

 

 

Immikkoortut 29-p, 184-ip, 186-ip aamma 188-ip aappassaaneerneqarnissaat UKIU2021-

mut kinguartinneqassasoq Inatsisinut Ataatsimiititaliap qinnutigaa. 

Immikkoortut pineqartut tassaapput: 

Immikkoortoq 29: Kalaallit Nunaanni ikiaroornartumik aanngajaarniutinillu 

pinerluttoqartarnera akiorniarlugu annertusisamik iliuuseqarnissaq, nunatsinni politiit 

amerlineqarnissaat aammalu suliassaqarfimmut tassunga amerlanerusunik 

aningaasaliisoqarnissaq anguniarlugu Naalakkersuisut Naalagaaffiup oqartussaasuinut 

saaffiginneqqullugit peqquneqarnissaannik Inatsisartut aaliangiiffigisassaattut siunnersuut. 

 

Immikkooortq 184: Politiit atuuffiat pillugu inatsisip Kalaallit Nunaannut atuutilernissaanut 

peqqussutissatut missingiummut Namminersorlutik Oqartussat akuersinissaat pillugu 

Inatsisartut aalajangiiffigisassaattut siunnersuut. 

 

Immikkooortoq 186: Kalaallit Nunaanni eqqartuussisarnermik inatsisip 

allanngortinnissaanut inatsimmut missingiut (Pinerlunnernit eqqorneqartut inatsisitigut 

inissisimanerannik pitsanngorsaaneq) aamma Pinerlunnernit eqqorneqartunut 

naalagaaffimmit taarsiissutit pillugit inatsisip allanngortinneqarnissaanik inatsisit 

assigiinngitsut kunngip peqqussutaatigut Kalaallit Nunaannut atortuulernerannik 

peqqussummut missingiut pillugit Inatsisartut aalajangiiffigisassaattut siunnersuut. 

 

Immikkoortoq 188: Kalaallit Nunaanni Eqqartuussisarnermik inatsisip inatsisillu allat 

assigiinngitsut allanngortinneqarnissaannut inatsisissatut siunnersuummut missingiut 

pillugu (Politiit pillugit aaqqissuusseqqinnermik, politiinik 

naammagittaalliuutiginnissinnaanermik aaqqissuussinermik pilersitsinermik il.il. 

naammassinninneq) Namminersorlutik Oqartussat akuersinissaat pillugu Inatsisartut 

aalajangiiffigisassaattut siunnersuut. 

 

Sanaartornermut Ataatsimiititaliaq immikkoortoq 24 pillugu aatsaat 

isumaliutissiissuteqarsinnaasimavoq. Immikkoortoq ulloq 25. november maanna 

aappassaaniigassanngortinneqarpoq, taamaalillunilu isumaliutissiissutissanik 

tunniussereerfissaq pillugu immikkut akuersissuteqartoqarluni. Isumaliutissiissut ippassaq 

23. november tunniunneqarpoq. 

Immikkoortoq 24 ima qulequtaqarpoq: Uunga siunnersuut: Illuliortiternernut 

aningaasalersuineq pillugu Inatsisartut inatsisaata allanngortinneqarnissaa pillugu 

Inatsisartut inatsisaat nr. xx, xx. xxx 2020-meersoq. (Nutaanik inissialiornissamut 

taarsigassarsiarititat taamaallaat inunnut taarsigassarsiaritinneqartassapput aammalu inuit 

inissiamut ataatsimut taamaallaat taarsigassarsisinnaallutik) 

Immikkoortoq ulloq 27. november pingajussaaneerneqassaaq. 

Immikkoortoq 26-mut, 27-mut aamma 112-imut isumaliutissiissutinut tunngatillugu 

Sanaartornermut Ataatsimiititaliaq immikkut akuersissuteqarfigineqarsimavoq. Immikkoortut 

ulloq 25. november aappassaaneerneqassapput. 

 

Immkikoortoq 26: Umiarsuarnik nalunaarsuineq pillugu maleruagassat Kalaallit Nunaannut 

atuutilerneri pillugit peqqussutip Namminersorlutik Oqartussanit akuerineqarnissaa pillugu 

Inatsisartut aalajangiiffigisassaattut siunnersuut. 

 

Immikkoortoq 27: Nunap immikkoortuini mittarfinnik tulleriiaarinissamut tunngavissat pillugit 

Inatsisartut aalajangiiffigisassaattut siunnersuut. 

 

Immikkoortoq 112: Illup sananeqarneranut akiusup minnerpaaffissaata inatsisitigut 

aalajangersarneqartup appartinneratigut pisortat inissiaataanni attartortittakkani 

ineqarnermut akiliutip appartinneqarnissaanut periarfissat misissoqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Misissuinikkut 

ineqarnermut akiliutip, illup sananeqarneranut akiusup, piginnittut aningaasaliissutinit 

iluanaarutissaasa aammalu ineqarnermut tapiissutit allanngornerisa imminnut 

ataqatigiinnerat paasinarsisinneqassapput kiisalu aserfallatsaaliinissamut pilersaarutit 

attatiinnarneqarnissaat isiginiarneqassalluni. Kiisalu illup illuutit aserfallassimasut 

sananeqarneranni naliusup ingerlaavartumik nalikillilerneqartarnerani pitsaaqutit ajoqutillu 

misissuinikkut qulaajarneqassapput. Misissuinerup inerneri Inatsisartunut 

kingusinnerpaamik UKA 2021-mi agguaanneqassapput 

 

Immikkoortoq 197, allaffissornikkut kukkusoqarsimanera pissutigalugu aqagumut ulloq 25. 

novembarimut kinguartinneqartariaqarpoq. 

Immikkoortoq 197: Namminersorlutik Oqartussat ingerlatseqatigiiffiutaanni aamma 

tamakku ataanni ingerlatseqatigiiffinni siulersuisuni ilaasortat 

akissarsiaqartinneqalernissaannut politikkip kaajallaasitanngortinneratigut 

pisortatigoortunngortinneqarnissaa pillugu Inatsisartut aalajangiiffigisassaattut siunnersuut. 

 

Ilaasortat uku akornanni taasisarnerit pillugit isumaqatigiissuteqartoqarpoq: 

Mala H. Kúko, Siumut aamma Mikivsuk Thomassen, Inuit Ataqatigiit 

Tillie Martinussen, Suleqatigiissitsisut aamma Kim Kielsen, Siumut  

